
Ngura NyaNga South auStraliala PulitjamuNu uwaNkaraNgku 
kalkuṟa wangkangu aṉangu ngura winkitja wiṟuṟa aṯunymaṟa 

Nyiri NyaNgatja tjukurPa 
PulitjamuNutjara 

PulitjamuNuNgku alPamilaNtjaku mukuriNgkuNytja: 

uwa, nyuntu tjinguṟu pulitjamunungka
alpamilantjaku tjapini ka nganaṉa nyuntumpa
tjukurpa kuliṟa mulamulangku kulilku
nyuntumpa kuraringkunytja wiyangku
•  Munula nyuntunya wiṟuṟa purkaṟangku wangkaku
 pauntjingaṟa wangkanytja wiyangku
•  Nganaṉa pukuḻṯu wangkaku mirpantjungku
 wangkanytja wiyangku
•  Munula aṟa nyuntumpa kulintjatjanungku tjukurpa
 tjukaṟuru kutju nyuntunya wangkaku ngunti-ngunti
 wangkanytja wiyangku panya nganaṉa nyuntunya
 mulamulangku alpamilantjikitja mukuringanyi

uwa, munu nyuntu alpamilantjaku
tjapinnyangka nganaṉa nyuntunya
pulitjamunuku tjukurwanungku alpamilalku
mulamulangku:
•  Nganaṉa tjukurpa nyuntumpa kuliṟa nyuntunya
 tjakultjunkuku yaaltjingaṟa alpamilantjikitjangku
 pulitjamunuku tjukurwanungku
•  Nganaṉa phone nampa nyuntunya ungkuku
 nganaṉanya ngula ringamilantjaku munula nampa
 kutjupa kuḻu nyuntunya ungkuku, panya ngula
 nganaṉanya ringamilaṟampa nampa palunya
 wangkanytjaku, kala nampa palunya kuliṟa aṟa panya
 nyuntumpa kulilku
•  Kutjupa-aṟala nyuntumpa tjukurpa kuliṟa nganaṉa
 tjinguṟu kulilku, “Wiya nyangatja pulitjamunuku waaka
 wiya, nganampa wiya. Nyangatja aṉangu kutjupaku
 waṟka.” Alatji kuliṟampala nyuntunya nintilku aṉangu
 kutjupakutu ankula tjapintjaku, paluṟu tjana
 nyuntunya alpamilantjaku
•  Palu tjinguṟu tjukurpa nyuntumpa kuliṟa nganaṉa
 alpamilantjikitangku kulilku munula palulanguṟu
 nyuntunya wangkaku nyaaringkuku kuwaringuṟu
•  Munula nyuntunya tjukaṟurungku wangkaku nganaṉa
 pulitjamunungku nyaa palyalku, munula nyaa puṯu
 palyalku. Munula yaalara palyantjikitjangku kuḻu
 wangkaku
•  Uwa, nganaṉa ngunti wangkanytja wiyangku
 tjukaṟurungku kutju nyuntunya wangkaku

uwa, nganaṉa ngunti wangkanytja wiyangku
tjukaṟurungku kutju nyuntunya wangkaku:
•  Nganaṉa nyuntumpa tjukurpa kulilku munula tjinguṟu
 tjukurpa kutjupa tjuṯa kuḻu nguriṟa kulilku aṟa panya
 palunyatjara panya nyuntu wangkanytja-tjara.
 Tjinguṟula aṉangu kutjupa tjuṯangka kuḻu tjapiṟa
 kulilku
•  Munu nyara palulanguṟu uwankara kulintjatjanungku
 nganaṉa tjinguṟu palyanmankuku alpamilantjikitjangku
 munta tjinguṟula kuliṟa wangkaku, “Wiya, nyangatja
 pulitjamunuku waṟka wiya. Kuwarila wantinyi ka
 kutjupangku nyuntunya alpamilalku”
Palu nyuntunya alpamilantjikitjangku
wangkarampa nganaṉa nyuntumpa phone
nampa walkatjunkuku mununku ngura ini
kuḻu. munula tjinguṟu nyuntu wangkanyangka

kutjupa kutjupa palyalku munula
palyantjatjanungku nyuntunya tjakultjunkuku
nyuntu kuliṟa ninti nyinanytjaku. munula palu
puṟunypaṯu rawangkuṯu nyuntunya
tjakultjunama nganaṉa nyuntumpa aṟanguṟu
palyantjatjanungku
•  Tjinguṟula nyuntula tjapilku alatji, “Yaalaṟala

nyuntunya ringamilaṟa tjakultjunkuku?” Munta
tjinguṟula nyuntumpa ngurangka wirkaṟa wangkaku,
palya? Yaalaṟa nyuntu ngurangka nyinanyi.” Alatjila
tjapilku ngula nyuntula tjakultjunkunytjikitjangku

Palu kutjuPa-aṟa nganaṉa tjinguṟu nyuntunya
law kaṯantankunyangka nyanganyi. munta
tjinguṟu aṉangu kutjuPangku nyuntu
kaṯantankunyangka nyakula nganaṉanya
tjakultjunanyi, kala Palulanguṟu ma-wirkaṟa
nyuntunya wangkanyi mununta tjinguṟu
witini. ka aṟa nyanga Palu PuṟunyPa
ngaṟanyangka nganaṉa tjukaṟurungku
Palyalku, Panya nganamPa tjukurPa ngaṟanyi
Pulitjamunuku nganaṉa ngunti-ngunti
PalyaNtjaku-tawara:

nganaṉa tjinguṟu nyuntunya nyanganyi
aṉangu miṟi kutjupa, tjinguṟu wangka
kutjupa, palu pala palulanguṟu nganaṉa
nyuntunya wangkara kurantja wiyangku
wantiku:
•  Nganaṉa nyuntunya purkaṟangku wangkara tjapilku
 munula nyuntunya miṟinguṟu, wangkanguṟu,
 mantaranguṟu kuḻu ngunti kurantja wiyangku wantiku
•  Nganaṉa tjukaṟurungku palyalku nganampa law
 kaṯantankunytja wiyangku

munu nganaṉa nyuntunya tjukaṟurungku
wangkaku nyuntu nyaaringkunytjaku
•  Panya law palya ngaṟanyi aṉangu uwankaraku ngura

winkingka nyuntu nganaṉa ngapartji-ngapartjingku
aṯunymaṟa kanyintjaku. Ka pala palulanguṟu nganaṉa
pulitjamunungku nyuntunya tjukaṟurungku palyalku
law-wanungku kutjupangku nyuntunya ngunti
kurantjaku-tawara

•  Munula nyuntunya tjukaṟurungku wangkaku nyuntu
 uti kulintjaku kuwari nyaaringanyi
•  Munula nyuntunya nyiri kutjupa kutjupa nintilku panya

kapamantangku alatji nintintjaku wituwituṉu, ka
panya nyuntu nyiri palunya nyakula kulilku,
“Munta-uwa, nyangatjaya tjukaṟurungku palyaṉi.”

•  Ka nyuntu nganaṉanya tjapinnyangkala tjukaṟurungku
wangkaku ngunti wangkanytja wiyangku. Tjinguṟula
wangkaku, “Nyanga alatji kuwari ngaṟanyi.” Munta
tjinguṟula wangkaku, “Wiya, palya, ngulala nyuntunya
wangkaku tjukurpa mulapa kulintjatjanungku”


